
Parlament Ewropew
2024-2029

Kumitat ghall-lmpjiegi u I-Affarijiet Socjali
II-President

25.2.2026

Is-Sur Johan Van Overtveldt
President

Kumitat ghall-Bagits
BRUSSELL

Suggett:  Opinjoni dwar il-Mobilizzazzjoni tal-Fond Ewropew ta’ Aggustament ghall-
Globalizzazzjoni ghall-Haddiema Ssensjati wara applikazzjoni mill-Awstrija -
EGF/2025/005 AT/KTM (2026/0037(BUD))

Sur President,

Skont il-pro¢edura inkwistjoni, il-Kumitat ghall-Impjiegi u 1-Affarijiet So¢jali nghata 1-
istruzzjoni li jipprezenta opinjoni lill-Kumitat tieghek u ddec¢ieda li jibghat 1-opinjoni fil-
forma ta’ ittra.

[1-Kumitat ghall-Impjiegi u I-Affarijiet So¢jali ezamina 1-kwistjoni wagqt il-laqgha tieghu tal-
25 ta’ Frar 2026. Matul dik il-laggha, iddecieda li jipprezenta lill-Kumitat ghall-Bagits, bhala
l-kumitat responsabbli, I-opinjoni li tidher hawn taht.

Dejjem tieghek,

Li Andersson

OPINJONI

A. Billy, fil-15 ta’ Settembru 2025, 1-Awstrija pprezentat applikazzjoni EGF/2025/005
AT/KTM ghal kontribuzzjoni finanzjarja mill-Fond Ewropew ta’ Aggustament ghall-
Globalizzazzjoni ghall-Haddiema Ssensjati (FEG), wara s-sens;ji fl-intrapriza KTM
Gruppe (KTM) fl-Awstrija, li topera fis-settur ekonomiku kklassifikat taht id-divizjoni
30 tan-NACE Revizjoni 2 (Manifattura ta’ taghmir iehor tat-trasport), fejn is-sensji
mgarrba mill-intrapriza sehhew fl-Awstrija ta’ Fuq (AT31), regjun tal-livell NUTS 2;

B.  Billi I-Awstrija pprezentat l-applikazzjoni skont il-kriterji ta’ intervent tal-Artikolu 4(2),
il-punt (a), tar-Regolament (UE) 2021/691, 1i jirrikjedi I-waqfien tal-attivita ta’ mill-
inqas 200 haddiem issensjat fuq perjodu referenzjarju ta’ erba’ xhur (f’dan il-kaz mill-
25 ta’ Frar 2025 sal-25 ta’ Gunju 2025) f’intrapriza fi Stat Membru, inkluzi haddiema
ssensjati fil-qasam ta’ fornituri u produtturi downstream u/jew persuni li jahdmu ghal
rashom li l-attivita taghhom tkun waqfet; billi, wara l-valutazzjoni taghha ta’ din 1-
applikazzjoni, il-Kummissjoni kkonkludiet, f’konformita mad-dispozizzjonijiet kollha
applikabbli tar-Regolament dwar il-FEG, li I-kundizzjonijiet ghall-ghoti ta’
kontribuzzjoni finanzjarja mill-FEG gew issodisfati,

C. Billi matul il-perjodu referenzjarju kien hemm 233 haddiem issensjat £’ KTM; billi
minbarra I-haddiema li diga ssemmew, il-benefi¢jarji elegibbli jinkludu 1 255 haddiem
issensjat li l-attivita taghhom twaqqfet gabel jew wara l-perjodu referenzjarju ta’ erba’
xhur. billi dawn il-haddiema kollha waqqfu l-attivita taghhom fi Zmien sitt xhur qabel
il-bidu tal-perjodu referenzjarju fil-25 ta’ Frar 2025 u/jew bejn it-tmiem tal-perjodu
referenzjarju u l-jum qabel 1-adozzjoni ta’ din il-proposta, kif mehtieg mir-Regolament
dwar il-FEG; billi 1-ghadd totali ta’ benefic¢jarji eligibbli huwa 1 488;

D. Billy, fis-6 ta’ Frar 2026, il-Kummissjoni adottat proposta ghal dec¢izjoni dwar il-
mobilizzazzjoni tal-FEG favur I-Awstrija biex tigi appoggjata l-integrazzjoni mill-gdid
fis-suq tax-xoghol tal-haddiema ssensjati;

E. Billi l-eventi li wasslu ghal dawn is-sensji huma I-pro¢edimenti ta’ insolvenza ta’ KTM
Gruppe; billi KTM kienet l-akbar intrapriza sussidjarja ta’ Pierer Mobility AG (90 %
tal-fatturat ta’ Pierer); billi bhala produttur tal-muturi, KTM zviluppat biex saret I-akbar
produttur tal-muturi fl-Unjoni Ewropea (mill-2012); billi KTM ghandha s-sede
f"Mattighofen fid-distrett ta’ Braunau, fl-Awstrija ta’ Fuq; billi £’ Dicembru 2023, Pierer
habbar id-delokalizzazzjoni tal-produzzjoni lejn i¢-Cina u I-Indja, u dan wassal ghall-
ewwel mewga ta’ sensji li eliminat 300 impjieg fl-impjant ta’ Mattighofen; billi dan
kien primarjament dovut ghall-kostijiet lavorattivi ferm aktar baxxi f’dawn il-pajjizi,
b’fatturi ohra li kienu I-prossimita ghas-swieq tat-tkabbir, peress li d-domanda fl-
Ewropa kienet ged tonqos, kif ukoll restrizzjonijiet inqas stretti fuq ix-xoghol; billi
matul 1-2024, il-kumpanija dahlet fi krizi kbira, fejn il-bejgh naqas b’29,4 %, li rrizulta
f’inventarju eccessiv (265 000 mutur fl-istokk) u f’telf ta’ EUR 1,1 biljun, u d-dejn ta’
KTM lahaq EUR 1,642 biljun; billi KTM bdiet tnaqqis massiv fil-kostijiet, inkluz is-
sensji ta’ aktar minn 500 impjegat; billi minkejja l-isforzi biex il-produzzjoni tigi
rilokata fl-Indja, il-pro¢edimenti ta’ insolvenza kienu inevitabbli; billi bdew il-
proc¢edimenti ta’ ristrutturar ghal Pierer, bi pjan ta’ ristrutturar li gie abbozzat ghal KTM
u l-affiljati taghha; billi fid-29 ta” Novembru 2024, KTM applikat ghall-insolvenza; billi

KTM kellha l-ewwel waqfien mill-produzzjoni taghha minn Di¢cembru 2024 sa Marzu
2025; billi aktar minn 750 impjegat ichor inghataw is-sensja; billi fil-25 ta’ Frar 2025,
il-kredituri approvaw pjan ta’ ristrutturar li offrielhom kwota ta’ 30 % ta’ dak li kienu
dovuti; billi madankollu kien mehtieg investitur li jakkwista lil KTM u jhallas il-kwota;
billi waqt il-laqgha tal-kredituri, il-pro¢edimenti ta’ insolvenza tal-Grupp KTM kienu I-
akbar li qatt sehhew fl-Awstrija ta’ Fugq; billi fit-22 ta’ Mejju 2025 investitur gdid, Bajaj
Auto International Holdings B.V. ipprovda r-rizorsi mehtiega biex jizgura l-kontinwita
ta’ KTM; billi I-pagament tal-kwota miftiehma lill-kredituri evita t-theddida tal-
falliment ta’ KTM u r-riskju li I-kumpanija taghlaq darba ghal dejjem; billi 1-
produzzjoni setghet terga’ tibda fit-28 ta’ Lulju 2025, filwaqt li tkomplew il-mizuri ta’
awsterita u l-enfasi fuq il-kosteffi¢jenza;

Billi I-insolvenza ta” KTM laqtet hazin lir-regjun madwar is-sede ta’ Mattighofen; billi
1-fatt i KTM Gruppe timpjega aktar minn 4 000 haddiem b’mod dirett fl-Awstrija ta’
Fuq, mhijiex biss impjegatur sinifikanti izda wkoll is-sinsla ekonomika ta’ hafna
fornituri u ta’ dawk li jipprovdu s-servizzi; billi I-ekonomija regjonali ntlagtet hazin
mill-insolvenza, u din wasslet ghal tfixkil serju; billi b’konsegwenza ta’ dan, il-qghad
fid-distrett ta’ Braunau zdied b’39,8 % f’Ottubru 2024 u b’37,1 % f"Novembru 2024,
meta mqabbel mal-istess xhur tas-sena pre¢edenti; billi, f"Marzu 2025, dan wassal
ghall-akbar rata ta’ qghad li qatt giet irregistrata fid-distrett ta’ Braunau, li rrapprezentat
l-oghla livell ta’ qghad fid-distretti tas-suq tax-xoghol kollha fl-Awstrija;

Billi 1-ghadd stmat ta’ haddiema ssensjati 1i huma mistennija jippartecipaw fil-mizuri
huwa ta’ 420;

Billi I-Awstrija indikat li I-pakkett ikkoordinat ta’ servizzi personalizzati tfassal
b’konsultazzjoni mas-shab socjali, f’konformita mal-Artikolu 7(4) tar-Regolament dwar
il-FEG;

Billi I-FEG ma ghandux jagbez ammont annwali massimu ta’ EUR 30 miljun (fi
prezzijiet tal-2018), kif stipulat fl-Artikolu 8 tar-Regolament tal-Kunsill (UE, Euratom)
2020/2093 tas-17 ta’ Dicembru 2020 li jistabbilixxi l-qafas finanzjarju pluriennali ghas-
snin mill-2021 sal-2027;

Ghalhekk, il-Kumitat ghall-Impjiegi u 1-Affarijiet So¢jali jistieden lill-Kumitat ghall-Bagits,
bhala I-kumitat responsabbli, biex jinkorpora s-suggerimenti li gejjin fil-mozzjoni ghal
rizoluzzjoni tieghu:

1.

Ifakkar 1i 1-objettiv tal-FEG huwa i juri solidarjeta mal-benefic¢jarji, u li jaghtihom
appogg; iqis li I-kontribuzzjonijiet finanzjarji mill-FEG ghandhom ikunu diretti
primarjament lejn mizuri attivi tal-politika tas-suq tax-xoghol u servizzi personalizzati
bl-ghan li l-benefi¢jarji jintegraw mill-gdid u malajr f impjieg decenti u sostenibbli fis-
settur tal-attivita inizjali taghhom jew barra minnu; jishaq fuq l-importanza li 1-
haddiema jithejjew u jinghataw appogg ghat-tranzizzjonijiet ekologici u digitali tal-
ekonomija u tas-socjeta Ewropej li huma mehtiega b’mod urgenti; itenni, f*dan il-
kuntest, ir-rwol importanti li ghandha 1-Unjoni, inkluz permezz tal-FEG, biex
tikkontribwixxi ghall-finanzjament tal-kwalifiki mehtiega ghat-tranzizzjoni gusta
f’konformita mal-Patt Ekologiku Ewropew;

Jagbel mal-Kummissjoni li I-kundizzjonijiet stabbiliti fl-Artikolu 4(2), il-punt (a), tar-
Regolament dwar il-FEG huma ssodisfati, u li I-Awstrija hija intitolata ghal
kontribuzzjoni finanzjarja ta” EUR 1 806 624 skont dak ir-Regolament, li tirrapprezenta
60 % tal-kost totali ta” EUR 3 011 040;

Jinnota I-fatt li I-Awstrija pprovdiet 1-assigurazzjonijiet kollha mehtiega li gew
issodisfati r-rekwiziti stabbiliti fil-legizlazzjoni nazzjonali u tal-UE dwar is-sensji
kollettivi u li se jigu rispettati l-prin€ipji ta’ trattament ugwali u ta’ nondiskriminazzjoni
meta jigu ac¢cessati u implimentati l-mizuri proposti;

Jishaq li I-Awstrija kkonfermat li I-mizuri appoggati mill-FEG mhuma se jir¢ievu l-ebda
kontribuzzjoni finanzjarja minn strumenti finanzjarji ohra tal-Unjoni;

Jinnota li 1-pakkett ikkoordinat personalizzat li ghandu jigi pprovdut lill-haddiema
ssensjati jikkonsisti mill-mizuri li gejjin: (a) (a) gestjoni tal-kazijiet, (b) gwida ghall-
karriera — orjentazzjoni tal-karriera, (c) tahrig u tahrig mill-gdid, (d) tiftix proattiv ta’
impjieg, u (e) allowance ghat-tahrig — sussidju relatat mat-tahrig; jilqa’, fil-kuntest tal-
gwida ghall-karriera, l-attenzjoni li ngibdet ghall-prospetti tal-karriera fl-impjiegi
ekologici, u l-enfasi li saret fuq il-hiliet digitali fil-pjanijiet ta’ azzjoni individwali;

Jishaq b’mod partikolari fuq l-importanza tal-Artikolu 7(2) tar-Regolament dwar il-
FEG, li jirrikjedi li 1-pakkett ikkoordinat janti¢ipa l-perspettivi futuri tas-suq tax-xoghol
u l-hiliet mehtiega fil-futur, li jridu jkunu kompatibbli mal-bidla lejn ekonomija
sostenibbli u effi¢jenti fl-uzu tar-rizorsi, u li jiffoka b’mod partikolari fuq id-
disseminazzjoni tal-hiliet mehtiega fl-era industrijali digitali;

Ifakkar fil-possibbilta ta’ mizuri specjali limitati fiz-Zmien fil-pakkett ikkoordinat,
inkluz, fost 1-ohrajn, li jithallsu l-allowances ghall-indukrar tat-tfal, kif previst fl-
Artikolu 7(2)(b) tar-Regolament dwar il-FEG biex tigi ffacilitata l-partecipazzjoni tal-
persuni li jkunu ged ifittxu impjieg fl-attivitajiet proposti.

